Il-5 Ħadd matul is-sena - Sena A

 “Intom id-dawl tad-dinja”

TALB TAL-FIDILI
Ċelebrant

Ħuti għeżież, nitolbu lil Alla Missierna, li jisma’ t-talb ta’ dawk li jersqu lejh b’qalb umli, biex jagħmel minna dawl għal ħutna.

Intenzjonijiet
1. Għall-Knisja, biex tilqa’ l-Kelma tal-Mulej, u ssir melħ tal-art u dawl tad-dinja. Nitolbu...

2. Għall-foqra u dawk li huma bil-ġuħ u l-għatx tal-ġustizzja, l-aktar f’pajjiżi fejn mhumiex imħarsin id-drittijiet tagħhom. Nitolbu...

3. Għal dawk li tbiegħdu minn Kristu minħabba xi eżempju ħażin li raw f’min suppost tahom xhieda kuraġġjuża tal-qawwa tas-salib tal-Mulej. Nitolbu...

4. Għalina, biex ma nibnux ir-reliġjon tagħna fuq formaliżmu bla ħajja, imma fuq impenn serju ta’ fidi li jagħmilna dawl għal ħutna. Nitolbu...

Ċelebrant

O Alla, fil-bluha tas-salib, inti turi kemm huma fiergħa r-raġunamenti tad-dinja u l-għerf tagħha. Agħtina l-veru spirtu tal-Vanġelu biex nitħeġġu bil-fidi u nagħmlu għemejjel ta’ mħabba, ħalli nsiru melħ tal-art u dawl tad-dinja. Bi Kristu Sidna.

